
Ritter Konrad von Sulzberg schenkt die Willebirg, Frau des Heinrich
Liuprecht von Aichstetten, an den Altar des Klosters Petershausen.

Kempten, 1285. April 11.

In dem gotes namen. Amen. Alle die disin brief lesin oder heornt liesin, die
sont wissen, daz ich Cůnrat der rither von Sulziberch Williberg, Hanrich Li-
uprehdes wirtenne von Astetin, diu min rehtes ægin was, durch minen sele
und durch miner vordero uf die fogtage ze Petershusin bi herren Cunrat von
Růtinstan han gesendet und frilich uf den selben alter gegeben in allem dem
rehte, alz der selbe Hanrich Liupreht von Astetin heort uf den selbin alter
ze Petershusin, und han die selbin Williberch grafin Růdolf von Muntforti,
dier dez selbin gůtes rehter vogit ist, och bi dem selben herren Cůnrat von
Růtinstan gesendit und frilich ufgegebin in allem dem rehte, alz hie vor ge-
nemet ist. Dez sint gezuge: herre Hanrich von Stan, herre L. von Růtenstan,
herre Cůnrat von Rutinstan, Hanrich Atranch, Hanrich us dem Riet, Herman
von Biurun1, Jacob von Liucher. Und daz daz also stiete und veste biliebe,
daruber gibi ich disin brief mit minem insigil gesigiltin.

Dis gescah an der midchun nach sant Ambrosien tagen, nach usirz herre
gebiurt uber tusint und zwiahundert jare an den viunfden und achzich jar ze
Kemptun in Růdolf huse dez Můzen.

—

Der Textabdruck folgt dem Original.

Das ehemals abhangende Siegel fehlt.

Auf der Rückseite steht von ziemlich gleichzeitiger Hand: Instrumentum donationis
Willibergis uxoris Liutprehtis in Aichstetten.

1Ein nicht näher bestimmbares Beuren.

Weitere Angaben

Sprache:
Deutsch

Ausstellungsort:
Kempten

Ortsindex:
Aichstetten Wohnplatz (18591)

Aichstetten, RV

Beuren

Kempten (Allgäu), KE

Locher, Kronburg, MN

Montfort, Götzis, Vorarlberg, Österreich

Petershausen Wohnplatz (14450)

Petershausen, Konstanz, KN

Rechtenstein Wohnplatz (16926)

Rechtenstein, UL

Rothenstein, Grönenbach, MN

Sulzberg (Schloß), Untereggen, Kt. St. Gallen, Schweiz

